
میں نے کسی دراز گیسوؤں والے شخص کو سرخ لباس میں
ملبوس کسی شخص کو رسول اللہ صلى الله عليه وسلم سے بڑھ کر حسین نہیں

دیکھا.

براء بن عازب رضی اللہ عنہ بیان کرتے ہیں کہ میں نے کسی دراز گیسوؤں والے شخص کو سرخ لباس میں
ملبوس کسی شخص کو رسول اللہ صلى الله عليه وسلم سے بڑھ کر حسین نہیں دیکھا۔ آپ صلى الله عليه وسلم کے بال شانوں کو چھوتے تھے، آپ

صلى الله عليه وسلم کا سینہ چوڑا تھا، نہ تو آپ صلى الله عليه وسلم کا قد چھوٹا تھا اور نہ ہی لمبا۔
[صحیح] [متفق علیہ]

اس حدیث میں براء بن عازب رضی اللہ عنہ اللہ کے نبی صلى الله عليه وسلم کا ایسے انداز میں حلیہ مبارک بیان کر رہے ہیں جو آپ
صلى الله عليه وسلم کے حسن و جمال پر دلالت کرتا ہے۔ ان کا کہنا ہے کہ انھوں نے رسول اللہ صلى الله عليه وسلم سے زیادہ حسین کبھی کسی ایسے
شخص کو نہیں دیکھا جس کے بال اس کی کانوں کی لو تک آ رہے ہوں اور وہ سرخ جبے میں ملبوس ہو۔ پھر آپ
صلى الله عليه وسلم کا کچھ حلیہ مبارک بیان کرتے ہوئے انھوں نے بتایا کہ آپ صلى الله عليه وسلم کے شانے دور تھے (یعنی آپ صلى الله عليه وسلم کا سینہ کشادہ تھا) اور

آپ صلى الله عليه وسلم نہ تو دراز قد تھے اور نہ ہی کوتاہ قد ۔

